
I.

BESPREKING EN GESPREK 

SABBAT —  SONDAG

Die diskussie rondom die vraag na die betekenis van die Sondag 
bly steeds aktueel, alhoewel dit geensins ’n nuwe vraagstuk is nie. 
Ds. H. Denkema het tot nuwe verantwoording geroep deur te stel 
dat die „gelowige (sal) moet leer wat dit beteken om, sonder enige 
verdienste, van genade alleen te lewe” . Die optrede van Christus 
sou dan bewys dat die Sabbat vir die kinders van God nie m eer 
geld nie. Die woord „Sabbatsontheiliging” is verwerplik. Op die 
Sondag gaan dit „na die klaarblyklike getuienis van die Skrif en 
belydenisskrif slegs om die erediens” en die „heiliging bestaan 
daarin dat ek gereeld en getrou die bediening van Woord en 
sakram ente in die eie kerk sal bywoon” . Oor die vraag wat op die 
res van die dag gedoen kan word, is die antwoord: „Die Slcrif leer 
dat ek op hierdie dag enigiets kan doen en dat ek alles m oet doen 
vir die H ere” . In besonder word dan die Sondagkoerant en die 
toneel goedgekeur. (Aanhalings uit „Die Beeld”, 9 M aart 1969, p. 11). 
Ds. R. J. van der Veen gaan in die verklaring van die vierde gebod 
op ’n ander weg: „De blijvende opdracht van het vierde gebod is 
dat wij hebben te staan voor de doordringing van die bevrijdende 
herscheppende kracht van het Rijk van Christus in de sociaal- 
economische ordeningen van het mensenleven” (De Thora in  de 
Thora, Aalten, 1967, p. 127). Dan pas hy dit verder in hierdie skerp 
taal toe: ,,Het heeft te maken met mechanisering die mensonwaardige 
arbeid vervangt. Het m et de hand graven van bijvoorbeeld het Suez- 
kanaal lijk t niet in overeenstem m ing m et Psalm 8. Het vierde gebod 
heeft te maken met bestrijding van de discrim inatie van de mede- 
arbeidende negers in Zuid-Afrika en Noord-Amerika” (a.w., p. 142).

Naas die vrae wat die Sondagarbeid tans stel,' dwing boge- 
noemde uitsprake weer eens, vir die soveelste keer in die geskiedenis, 
tot nuwe besinning om in die taal van vandag, met die oog op 
huidige situasies en met die relevante wetenskaplike kennis, ’n 
antwoord te probeer vind. Die bespreking word in alle beskeidenheid 
aangebied met die doel om ’n klein bydrae te lewer tot die eer van 
God en die welvaart van sy gem eente op aarde.

Die vraag wat beantwoord moet word is dit: Wat is die sin van 
die vierde gebod en hoe moet dit ’n eietydse vertolking vind. In die 
beantwoording van die vraag word teruggegaan na die oorspronklike 
bron om op openbarings historiese weg tot ’n konklusie te kom. Agter- 
eenvolgens sal die gegewens van die Ou Testam ent, daarna die 
Nuwe Testam ent kortliks behandel word om dan aandag te gee aan 
die geskiedkundige verloop en form uleringe tot op die huidige dag.



I.

DIE OU-TESTAMENTIESE GEGEWENS

1. Skeppingsgeskiedenis

Die sesdaagse skeppingsgeskiedenis in Gen. 1—2 : 3 sluit af 
met Gods rus op die sewende dag (Gen. 1 ; 2 en 3). God het op die 
sewende dag opgehou m et skeppingsarbeid (Sabat +  min) en die 
dag geseën (pi. bêrëk) d.i. God het die dag met heilvolle krag be- 
giftig, die dag sal iets goeds oplewer; en die dag word verder geheilig 
(kiddêá) d.i. die dag word heilig verklaar deurdat dit onttrek word 
van profane gebruik om met besondere aandag behandel te word.” 
Uit bogenoemde kan afgelei word dat God wel geen sabbats- 
ordinansie in die skepping gegee het nie," m aar dit moet betwis 
word dat die dag alleen betekenis sou hê vir God. Vergelyk Ex. 
31 : 17; Op die sewende dag het Hy gerus (Sabat) en Horn verkwik 
(yinnSfaS nif: asem skep, jouself verfris). Dit is ’n m erkwaardige 
stelling van die skrywer wat mensvormig van God spreek. Aan 
die ander kant arbei God, m aar Hy word nie moeg nie (Jes. 40 ; 28). 
God hoef nie te rus sodat die dag vir Horn met seënvolle krag 
sou begiftig nie. Dit is verder eie aan die Hebreeuse werkwoord dat 
dit nie alleen m aar ’n statiese toestand beskrywe nie, m aar gedurig 
’n beweging, ’n aksie aandui. Alhoewel die sabbat dus nie direk as 
bevel aan die mens gegee is nie, is die sewende dag wel van bete­
kenis vir die skepping. Wat die betekenis presies is en hoe dit in 
die religieuse lewe geïm plim enteer moet word, word in Genesis nie 
nader aangedui nie.

Die belangrikheid van Gen. 1 moet egter nie verklein word nie. 
Dit is sonder m eer duidelik dat in die latere m otivering van die 
vierde gebod die Skeppingsberig van Gen. 1 as die voorbeeld 
gestel word (cf. Ex. 20 : 11). Calvyn verklaar dan ook: „Want 
het is van geen gering belang tot het opwekken van ’s mensen 
ijver, dat hij weet, dat hij er naar streeft zijn Schepper na te 
volgen” .* Gen. 1 dui aan dat God nie voortdurend met ’n een- 
soortige werk besig was nie, m aar op ’n bepaalde tyd daarvan opge­
hou het en Hom verlustig het in sy arbeid. Daar het dus ’n 
bewuste onderbreking plaasgevind wat ’n andersoortige karak ter dra.

Die aandag moet verder daarop gevestig word dat hierdie 
geskiedenis voor die val plaasvind en in engere sin met die ver- 
lossing van die volk Israel uit Egipte niks te doen het nie. Die vraag 
sal dus beantwoord moet word of indien God die vierde gebod aan 
Israel skenk (Ex. 20 ; 8— 11) en dit grond in die skepping, dit dan 
alleen vir een volk vir ’n bepaalde tyd van belang is of vir die 
ganse skepping vir alle tye. K. Barth antwoord positief ja. Die 
vierde gebod rus op Gen. 2 : 1—3. „Dit betekent: iedere zevende dag 
moet voor het schepsel m utatis m utandis dezelfde inhoud en de- 
zelfde betekenis hebben, die de zevende scheppingsdag voor God 
zelf heeft” .“ Van der Veen bars uit van die lag: „Het populaire 
psychologische argument, nl. dat aangetoond zou zijn dat volkeren

niet zonder het 6 +  1 ritm e kunnen leven, is als wishful thinking 
af te doen” ."

Samevattincj: Gen. 1 het wel betekenis, m aar wat dit presies 
inhou en op wie dit betrekking het, word nie met soveel woorde 
aangedui nie.

2. Die tydperk van die paradys tot die sondvloed

In hierdie tydvak van die openbaringsgeskiedenis is die gege- 
wens skraal. Nêrens is daar ’n aanduiding dat die Sabbat of ’n dag 
vir ’n besondere doel onderhou is nie. Ook by Abraham word niks 
gevind nie. Dat daar wel tye was waarin die gelowige mens hom in 
besonder tot God gewend het, is egter duidelik. Abel en Kain het 
geoffer (Gen. 4 : 3, 4); in die dae van Enos het hulle die Naam 
van die Here begin aanroep (Gen. 4 : 26); Henog het m et God 
gewandel (Gen. 5 : 24) en Noag het na die sondvloed vir die Here 
’n a ltaar gebou (Gen. 8 ; 20). Dit was egter kenm erkend van 
hierdie periode dat God geen groot prinsipiële openbaringe gegee 
het nie.

Uit hierdie swye mag daarom  nie te veel afgelei word nie. Die 
argum entum  e selentio is te r gener tyd ’n sterk argum ent.'

3. Die tydperk van die roeping en die vorming van die volk
Israel
Die heidense volke het nie die sabbat geken nie. Die Babiloniërs 

ken wel die bose en goeie dae, m aar dit was geen sewende dag, 
sabbatdae nie. Die sabbat m eet dus baie spesifiek by die volk 
Israel gesoek word.' In Ex. 16 word v ir die eerste keer van die 
sewende dag gehoor. H ieruit kan wel gekonkludeer word dat die 
Sabbat voor die wetgewing bekend was.

A. Die sin van die vierde gebod

i. In die wette wat God op Sinai gegee het, word die bepa- 
linge ten opsigte van die Sabbat ten voile beskrywe. Die sabbats- 
gebod vorm deel van die 10 gebooie en alhoewel die woord verbond 
weinig te r sprake kom, is die 10 gebooie in werklikheid niks anders 
as ’n „verbondsoorkonde” nie.' (Deut. 5 : 2 noem dit u itd ruk lik ).’“

Die vierde gebod word in besonder as teken gestel tussen God 
en sy volk (Ex. 31 : 13, 17; Eseg. 20 ; 12). Jerem ia spreek in 
31 : 31—33 van die verbond wat God m et Israel gesluit het op die 
dag toe Hy hulle uit Egipteland uitgelei het, m aar God sal ’n nuwe 
verbond sluit waarin die nuwe dit sal wees; Ek gee my wet in 
hulle binneste en skrywe dit op hulle hart. Daar sal dus ’n tyd 
kom waarin die uiterlike serem oniële en in besonder Ou-Testamen- 
tiese vorm waarin die vierde gebod gegiet is, sal verbygaan. Vergelyk 
ook Hebr. 8 ; 13: „As Hy sê ’n nuwe (verbond), het Hy die eerste 
oud gemaak; en wat oud word en verander, is naby die verdwyning” .

Dit sal dus die taak wees van ’n tw intigste eeuse gelowige 
om nie alleen goed en deeglik kennis te neem van die letterlike 
teks van die vierde gebod nie, m aar ook om deur te dring tot die 
geestelike sin.”

ii. Sender om diep in te gaan op die bewoording van die gebod 
soos dit in Ex. 20 en Deut. 5 voorkom, kan gestel word dat daar 
verskil is in die woordkeuse (zSkor in Ex. 20; iám ór in Deut. 5) 
sowel as in die motivering. Die moontlikheid is geopper dat die gebod 
’n oorspronklike kort vorm sou gehad het, sonder enige motivering. 
Om egter so ’n vorm te konstrueer sou blote fantasie wees.' 
Ex. 20 : 11 herinner aan die skeppingswerk in Gen. 1. God het 
die hemel en die aarde in ses dae gemaak en op die sewende dag 
gerus, (opgehou met werk). Die mens moet hierin sy Skepper 
navolg. Daar is ’n tyd om te werk en ook ’n tyd om op te hou 
met werk om jouself voor God af te sonder. Dit is dan ’n ander- 
soortige diens aan God en daaruit sal ook seën, die goeie, gebore word.

iii. Deut. 5 stel in die motivering dat gedink moet word aan 
die verlossing uit die slawerny in Egipteland. Die verlossingsaspek 
word baie pertinent op die voorgrond gestel.

iv. ’n Verdere motief wat duidelik uitkristaliseer, is dat daar 
’n stilstand moet kom van die arbeid waarin die mens na die val 
met moeite en in die sweet van sy aangesig staan. Die seun en 
dogter, selfs die vreemdeling, die diensknegte en diensmaagde en 
dan ook die redelose diere, die esels en die os moet rus. (Cf. Ex. 
23 : 12: „dat jou os en jou esel kan uitrus en die seun van jou 
slavin en die vreem deling kan asem skep). Dat die vierde gebod 
’n sterk sosiale betekenis sou hê of dat veral sosiale gelykheid 
geleer word, moet ontken word, om dat dit eerstens in die motivering 
gaan om die skepping en verlossing en nie om die objek, vir wie dit 
bedoel is nie; tweedens kan hier tog nie ’n sosiale gelykheid m et die 
diere geleer word nie."

v. Om die sin van die vierde gebod vas te stel, is dit nodig om 
die dag as dag in die lig van die N.T. te evalueer. Paulus waarsku 
in Kol. 2 ; 16 dat niem and die gelowige moet o o rd ee l. . . met be- 
trekking tot ’n fees of nuwe maan of sabbat nie. Hierdie feesdae 
is die skaduwee van die toekomstige. Die dae is as sulks afhanklik 
van die betekenis waarheen hulle wys. Dit is dus moontlik dat die 
betekenis, die sin kan bly sonder dat dit noodwendig aan ’n bepaalde 
dag verbind hoef te word. Vergelyk ook Rom. 14 : 5; „Die een ag 
die een dag bo die ander, die ander ag al die dae gelyk” .'*

Voorlopige konklusie: Die sin van die vierde gebod in die tyd 
van die wetgewing bestaan daarin dat God beveel dat daar dae of 
tye sal wees waarin die mens sy werk sal staak, wat na die sondeval 
moeitevolle arbeid is, om oor Gods werke in die skepping en ver­
lossing na te dink en te rus. Thomas van Aquino het d it kortliks 
so geform uleer: „In zoverre is dit een zedelijk voorschrift, dat de 
mens een bepaalde tijd van zijn leven afzondert om vrij te zijn 
voor de dingen Gods” .'" (Cf. Ps. 92 die lied vir Sabbatdag waarin 
’n lofpsalm die werke en dade van die Here besing word.)

B. Die Ou-Testamentiese vorm

(a) Die vorm waarin die sedelike eis in die O.T. uitgekristalli- 
seer het, was die heiliging van die sewende dag, nl. die sabbat, 
m aar ook die onderhouding van die ander feeste. (Cf. Lev. 23, waar 
naas die sabbat ook die ander feeste van die Jode genoem word.) 
Die tien gebooie is tog nie ’n kasuistiese lys van alles wat mag en 
nie mag nie, m aar gee net die kern aan.’“

(b) Alle werk is wetties op die Sabbat verbied, Ex. 31 : 15; 
geen m anna mag ingesamel word nie, Ex. 16; ’n man wat hout 
bym ekaar maak word vir die oortreding gedood. Num. 15 : 32—36.

(c) Op die sabbat word addisionele offers gebring (Num. 28 : 9, 
10) en daar is aanduiding dat godsdienstige samekomste ook plaas- 
gevind het (2 Kon. 4 : 22, 23). In Lev. 23 : 3 word gestel dat dit ’n 
heilige vierdag m oet wees (m ikrá’ kódeá) waarin die gedagte van 
samekoms sterk  na vore kom.

(d) Die besondere dinge van God waaroor die volk Israel moes 
nadink was die skeppingswerke van God en dan in besonder die 
verlossing uit Egipte.

4. Die tydperk van die profete en die ballingskap
(a) Alhoewel die volk terdeë bewus was van die eise van die 

vierde gebod soos dit gestalte gekry het in die O.T. het die volks- 
massas die sabbat nie gehou nie (Eseg. 22 : 8; 23 : 38). Steeds moes 
die profete terugroep tot onderhouding van die Sabbat (Jer. 17 : 
21—22, Jes. 58 : 13, 14, cf. ook Neh. 9 ; 14)

(b) Aan die een  kant is die wettiese onderhouding beklem- 
toon: Jer. 17 : 21—22 (Neem julle in ag om julle siele ontwil, dat 
julle geen las dra op die sabbatdag en dit inbring dear die poorte 
van Jerusalem  nie . . . ) .

(c) Aan die ander kant word ’n nuwe aspek beklemtoon. 
Jesaja verbind ryke beloftes aan die onderhouding van die Sabbat: 
welgeluksalig is die m e n s . . .  wat die sabbat hou (Jes. 56 : 2); in 
hoofstuk 58 : 13, 14 word selfs in die wettiese onderhouding ’n seën 
verwag: As jy  jou voet terughou van die sabbat — om nie jou 
sake op my heilige dag te doen n i e . . . e n s . . . .  dan sal jy jou 
verlustig in die HERE, en Ek sal jou laat ry oor die hoogtes van 
die aarde en jou laat geniet die erfdeel van jou vader Jakob. In 
dieselfde gees word die onderhouding van die wettiese verbind met 
die herstel van die Dawidiese koningskap in Jer. 17 : 25.

(d) Die Here vra egter m eer as die uitwendige: „Bring nie 
m eer skynheilige offergawes nie . . .  Nuwemane en sabatte, die uit- 
roep van samekomste — Ek verdra geen ongeregtigheid en feestyd 
nie!” (Jes. 1 : 13). Joël roep dan ook: skeur julle hart en nie julle 
klere nie!

(e) In die lig van die Nieu-Testamentiese gegewens waarin 
die sabbat as ’n skaduwee van die grotere werklikheid gestel word 
(Kol. 2 ; 16, 17), is dit dus duidelik dat die profete in Ou-Testamen­
tiese taal in die vervulling van die belofte van die Dawidskoning- 
skap na Christus heengewys het.

Samevatting van die Ou-Testamentiese gegewens
1. Die blywende in die vierde gebod is dat God van die mens ’n 

bepaalde dag of tyd eis waarin hy vry kan wees van die gew'one 
arbeid om aan Gods werke te gedenk. (Religieuse m otief).

2. Die O.T. het ’n bepaalde dag waarop almal mens en dier moet 
rus. (Rekreasie aspek).

.‘i. Aan hierdie rusdag is besondere beloftes verbind (Eskatologiese 
motief).

4. Die wyse waarop die dag deurgebring moet word is seremonieel 
en wetties beskrywe.

5. ’n Nuwe verbond wat ontbloot is van die seremoniële word in 
vooruitsig gestel (Jer. .31 : 33).

II.

DIE NIEU-TESTAMENTIESE GEGEWENS

1. Die optrede en uitsprake van onse Here Jesus Christus
(1) Christus het nie gekom om die wet of die profete te ontbind 

nie, m aar om te vervul (Matth. 5 : 17). „De wet vervullen wil dien- 
overeenkomstig zeggen: haar ten voile de gehoorzaamheid verzekeren, 
die door haar geëist wordt en die bij haar past, haar eigenlijke en 
diepste bedoeling in het licht stellen en tot erkenning brengen” .” 
Dit blyk dat Christus, soos sy gewoonte was op die Sabbat na die 
sinagoge gegaan het (cf. Luk, 13 : 10) en verder d it wat wesenlik 
was van die Sabbat op generly wyse oortree het nie.

(2) Teen die veruitwendiging en veral teen die verdienstelike 
sabbatsvieringgedagtes, het Hy streng opgetree. Die rabbyne het dit 
nagestreef om die sabbat onberispelik te bewaar asof die hele lewe 
daarin die vervulling sou vind om die sabbatsgebod te onderhou. 
Daar is selfs ’n rabbynse uitspraak gevind wat lui: die mens is 
geskape ter wille van die sabbat,” D aarteenoor stel Christus dat 
die Sabbat gegee is te r wille van die mens (Luk. 2 : 27). Die Sabbat 
is ingestel om aan die mens die geleentheid te gee om hom te ver- 
lustig in God.'” Die Seun van die mens is Here van die Sabbat (Mark. 
2 : 28) en Hy bring dit wat op die Sabbat gedoen word in die regte 
verband tot dit waarvoor die dag geskenk is, nl. die groot werke 
van God in skepping en herskepping (verlossing).

(3) Christus het op die Sabbat geleer en genees (cf. Luk. 
13 : 10; 13 : 11— 17; 14 : 1—6; Matth. 12 : 9 v.v.). As Jesus genees 
dan stel Hy die Sabbat in diens van sy verlossingswerk. Dit is ten 
diepste die vervulling van die motief wat in Deut. 5 gegee is. Die 
Here het nie net uit Egipte of uit die bande van krankheid verlos 
nie, m aar sal uit die Sondedood verlos.

(4) Christus het verder die gewone dinge wat op ’n Sabbat 
gedoen is erken (die os en die esel wat op Sabbat van die krib



losgemaak word en weggelei word na die drinkplek, Luk. 13 : 15) 
en Hy het die mens bevry van ’n kleinlike wettisisme. (Sy dissipels 
het honger gehad en are gepluk om te eet, Mark. 2 : 23— 28).

Samevatting: Jesus het nim m er gestry teen die sabbatsinstelling, 
m aar het dit verdiep deur die wesenlike daarvan, die Godverheerli- 
king en die verlossing, aan te dui en ’n valse wettisisme af te wys.

2. Die ander Nieu-Testamentiese gegewens
(1) Die drie bekende paragrawe i.v.m. die Sabbat, Rom. 14 : 5 

en 6; Gal. 4 : 9— 11 en Kol. 2 : 16 en 17 kom hier allereers ter 
sprake. Rom. 14 : 5 en 6 stel dat die dae gelyk gestel kan wees 
deur een wat in sy gemoed oortuig is. Zorn dink hier aan (v as)d ae’” 
terwyl Ridderbos die dae in ru im er sin wil verstaan. Moontlik was 
daar in Rome Joodse lesers wat aan die Sabbat sou dink.-' Ten 
opsigte van Galate 4 : 9— 10 is daar eenstem migheid dat die dae 
en maande en jare  wys op die Joodse feesdae en daarm ee ook die 
Sabbatdae. Hier word die seremoniële en die wettisistiese baie 
pertinent afgewys." Kol. 2 : 16 en 17 onthef die Nieu-Testamentiese 
gelowige van die seremoniële Sabbat van die Ou Testament. Die 
feeste word as skaduwee gestel van Christus. Hier word heel in 
besonder die Ou-Testamentiese sabbatviering aangedui m aar d it sal 
onlogies wees om die hele vierde gebod hierby te betrek. Calvyn 
beweer dat die dw aalleraars nie van die werk van hul hande gerus 
het nie, om dat dit „hen (sou) afhielden van de heilige bezigheden 
en overdenkingen; m aar ze deden dat door zekere godsdienstige 
overwegingen, om dat ze droomden, dat ze door te rusten oudtijds 
bevolen verborgenheden herdachten. Tegen deze verkeerde onder- 
scheiding der dagen, zeg ik, gaat de apostel in, niet tegen de wettige 
keuse, die de vrede der Christelijke gem eente d ient”.“

(2) Paulus bepaal in Gal. 3 : 24 en 25 in die voortgang van die 
openbaringshistorie dat „Die wet dus ons tugm eester na Christus 
toe was, sodat ons geregverdig kan word deur die geloof, m aar nou 
dat die geloof gekom het, is ons nie m eer onder die tugm eester n ie” . 
Hier moet gedink word aan die Mosaïese wet met sy heilige hande- 
linge, persone en plekke, tye, offers, feesdae, ens. wat heenwys na 
Christus en in Hom die vervulling gevind het.'" Dit beteken egter 
nooit bandeloosheid nie, m aar die wat in Christus die sonde afge- 
sterw e het, kan nie m eer in die sonde lewe nie (Rom. 6 ; 1— 4). 
„En hieraan weet ons dat ons Hom ken: as ons sy gebooie bewaar. 
Hy wat sê: Ek ken Hom — en sy gebooie nie bew aar nie — is ’n 
leuenaar en in hom is die w aarheid nie (1 Joh. 2 : 3— 4).

(3) Die vraag kom dan: hoe in die Nuwe Testam ent die vierde 
gebod gestalte gevind het? Word daar klem gelê op die gebod dat 
daar te midde van arbeid tot eer van die Here rus gevind moet 
word en waarin gedink word aan die werke en verlossing van God? 
Ridderbos sê dat die Nuwe Testam ent geen heilige persone ken wat 
plaasbekledend vir die volk die diens van God vervul nie „evenmin 
heilige plaatsen, tijden of heilige handelingen, die een afstand schep- 
pen tussen de cultus en het leven van iedere dag en op ieder

plaats”."“ Hy laat egter dadelik volg: „Anderzijds heeft voor Paulus 
de samenkomst der gemeente toch een bepaalde en zeer belang- 
rijke betekenis. In haar vindt de openbaring van de gem eente plaats 
in haar onderscheidenheid van de wereld; . . “ In die Nuwe Testa­
ment word baie deeglik beklemtoon dat die gelowiges die onder- 
linge samekomste nie moet nalaat nie (Hebr. 10 ; 25). Leer en 
vermaan m ekaar met psalms en iofgesange (Kol. 3 : 16). Daar moet 
baie positief gedink word aan die verlossingswerk van onse Here 
Jesus Christus byvoorbeeld in die gebruik van die nagmaal (1 Kor.
11 : 24—26).

(4) Die tyd waarop hierdie samekomste plaasgevind het, word 
ook nader aangedui alhoewel die gegewens nie menigvuldig is nie. 
Hand. 20 : 7 vermeld dat die gem eente te Troas op die aand van 
die eerste dag van die week saamgekom het om brood te breek. 
In 1 Kor. 16 : 2 vra Paulus dat ’n ieder op die eerste dag van die 
week iets moet opsysit en opspaar. Dit is opmerklik dat dit tuis 
moes geskied op ’n bepaalde dag en nie nou verbind word m et die 
samekoms van die gem eente nie. „Dat het op de eerste dag der 
week geschieden moet duidt waarschijnlijk wel aan, dat deze dag 
een bijzondere betekenis had voor de jonge christelijke kerk; het 
was die dag van de opstanding van de H eer” ."’ Daar is geen verdere 
gegewens dat daar sprake was van ophou werk en rus na moeite- 
volle arbeid nie. Die viering van die eerste dag hoort nie tot die 
inhoud van die prediking van Paulus nie."”

(5) In Openb. 1 : 10 lees ons dat Johannes in die Gees was 
op die dag van die Here. Dit kan aangeneem word dat die eerste 
dag van die week, die dag van die opstanding bedoel word. In die 
verband is dit seker nie sonder betekenis dat die opgestane Here 
tot tweemaal toe op die aand van die eerste dag van die week aan 
sy dissipels verskyn het nie.'” Die benaming „dag van die H ere” open 
verder ’n eskatalogiese perspektief. Dit was die O.T. benaming vir 
die dag waarop Jahwe gerig sou hou en tot verantwoording sou roep.'“

(6) Die aspek van rus en die blik op die skeppingsgebeure 
in Gen. 1 het egter nie in die na-evangeliese geskrifte van die Nuwe 
Testam ent heeltem al verlore geraak nie. In die Hebr. 4 : 1— 13 
paragraaf loop verskeie lyne saam. Die skrywer vergelyk Gods rus 
op die sewende dag met die rus wat Israel verkry het na die om- 
swerwing in die woestyn. Dit is egter nie die ware rus nie. Christus 
het deur sy soenverdienste die ware rus vir die gelowige verkry. 
Dit is simboliese taal waarin die gelowiges geroep word om deur 
die geloof die sondige werke te laat en in Christus die ewige sabbats- 
rus in te gaan (Hebr. 4 : 11).

Samevatting van die Nieu-Testamentiese gegewens

1. Christus het nie die sabbatsinstelling bestry nie, m aar juis die 
wesenlike van die vierde gebod aangetoon: naamlik dat God 
verheerlik moet word in sy werke en verlossing. Hy wys ook ’n 
valse wettisisme af.

2. Paulus dui onomwonde aan dat die seremoniële en wettiese

sabbatsviering afgeskaf kan word.
3. Die vierde gebod het in die Nuwe Testam ent gestalte gevind deur- 

dat daar samekomste moes plaasvind om te gedenk. Die same- 
komste het op die eerste dag van die week plaasgevind, wat 
as ’n besondere gedenkdag onderhou is. Calvyn stel dit kern- 
agtig as volg: „dat de Here een bepaalde dag verordend heeft, 
op welke het volk onder de tucht der wet zich er in zou oefenen 
om na te denken over de eeuwigdurendheid der geestelijke 
ru st” .'”

4. Die Sondag het as dag van die Here ook eskatalogiese betekenis.
5. Die Sabbatsrus is as die rus van sondes in die verlossing van 

Christus gestel, soos dit veral la ter in die tweede deel van die 
Heidelbergse Kategismus vr. 103, tot uiting gekom het.

6. Hoe die rus van die vierde gebod verder in die nuwe bedeling 
vergestalt is, word in die Nuwe Testam ent nie gesê nie. W eer 
moet in gedagte gehou word dat uit die argum entum  e selentio 
nie te veel afgelei moet word nie. Dit is onbetwisbaar duidelik 
dat die rus aspek die vierde gebod gefundeer het en waar dit 
onseremonieel was, tog tot openbaring gekom het, of moes kom 
in die nuwe bedeling.

III.

DIE GESKIEDKUNDIGE VERLOOP EN LATERE 

FORMULERINGE

(1) Aan die begin het die arbeidstelsel van die heidendom ge- 
woon deurgegaan sodat die Sondag geen rusdag was nie. Daar was 
volgens getuies, gedurende die eerste tientalle jare  nadat die Nieu- 
Testam entiese geskrifte opgestel was, wel die gewoonte om op 
die Sondag, vroeg in die more, of laat in die aand, na die werk, 
samekomste te hou. So ’n samekoms is ook in Troas gehou" (cf. 
Hand. 20 : 7).

(2) Dit was eers Konstantyn die Grote wat daartoe oorgegaan 
het om die Sondag te beskerm. Die gelowiges en die Christelike kerk 
het daarna in hierdie handeling en in die onderhouding van die 
Sondag, die werk van die Heilige Gees gesien. Nie alleen was die 
dag waarop gedenk is aan die skeppings- en verlossingswerk van 
God nie, m aar die dag het ’n rusdag geword waarop alle mense 
die geleentheid kan kry om hulle voor God te verootmoedig en om 
liggaamlik onthef te wees van die moeitevolle arbeid wat hulle 
tot hierdie diens kan verhinder. Calvyn het dit as volg raak ge- 
form uleer: „De bedoeling van dit gebod is, dat wij, onze eigen 
gezindheden en werken afgestorven, de dingen van Gods koninkrijk 
bedenken, en dat wij ons to t dat bedenken oefenen door de mid- 
delen, die Hij heeft ingesteld”.”

(3) Omdat daar egter geen Skriftuurlike gegewens vir die



Nieu-Testamentiese gelowige is om trent die wyse waarop die dag 
deurgebring moet word nie, moet uiters versigtig gedink word. 
„W ant wij vieren de dag niet met pijnlijke nougezetheid als een 
ceremonie, waardoor we menen, dat een geestelijke verborgenheid 
wordt afgebeeld, m aar wij nemen hem aan als een middel, dat 
noodzakelijk is om de orde in de kerk te bew aren” ."' Die dag het 
in die praktyk aan ons die geleentheid gegee om op te hou met 
arbeid sodat ons besig kan wees met die dinge van God. Daar bestaan 
geen gedetailleerde omskrywing van wat wel of wat nie op ’n Sondag 
gedoen mag word nie. Die kerk moet ook waak om nie ’n gewetens- 
bindende kasuïstiek op te stel nie.

(4) Aan die ander kant moet gewaak word dat die vermaak- 
like en tydelike dinge nie die vorm waarin die vierde gebod by ons 
uitgekristalliseer het, verdring nie. Dit moet dadelik erken word 
dat hier ongetwyfeld nie gevaar van wettisisme en sabbatisme dreig, 
m aar mens kan nie wettisisme bestry deur alle vorme van orde 
teen te gaan nie. Alles is my geoorloof, m aar alles is nie nuttig 
nie (1 Kor. 10 ; 23). Die nugterheid van die Heidelbergse Kategismus 
en ook die besluit van die Sinode van Dordrecht 1618/1619 spreek 
tot die m ensehart.

As sam evatting kan die besluit van die Dordtse Sinode aan- 
gehaal word:

1. „In het vierde gebod der goddelijke wet is iets ceremonieels en 
iets moreels.

2. Ceremonieel is geweest de rust van den zevenden dag na de 
schepping, en de strenge onderhouding van denzelfden dag, die 
het Joodsche volk in ’t bijzonder opgelegd was.

3. Moreel, dat een zekere en gezette dag den godsdienst zij toe- 
geëigend, en daartoe zooveel rust, als tot den godsdienst en 
de heilige overdenking daarvan nodig is.

4. Omdat de sabbat der Joden afgeschaft is, moeten de christenen 
der Sondag solemnelijk heiligen.

5. Deze dag is sedert de Apostelen in de christelijke kerk altijd 
onderhouden geweest.

6. Dezelve dag moet alzoo dan godsdienst toegeëigend worden, dat 
men op denzelven moet rusten van alle slaafsche werken (uit- 
gezonderd degene, die de liefde en de tegenwoordige noodzake- 
lijkheid vereischen) mits gaders van alle zoodanige recreatiën, 
die den godsdienst verhinderen” .“

Dit is in die sin waarin die kategismus van „Feiertag” (feesdag, 
rusdag) of van sabbat spreek en dit blyk uit die verdere bewoor- 
ding dat niks van die Ou-Testamentiese seremonies of wette daarin 
oorgebly het nie.

IV.

DIE PRAKTYK VANDAG

Die roeping om alle sabbatism e waarin die Godsalige lewe van 
die Christen op allerlei m aniere tot die gewete toe, gebind word, 
te bestry, bly nog net so aktueel as in die dae van die Nuwe Testa­
ment. Die gevaar is nie onwesenlik nie dat ons kinders die Sondag 
sou tegemoet sien as ’n sware dag vol moenies en magnies! Die 
vreugde om te gedenk dat Christus vir ons gesterwe het en dat ons 
as koningskinders ons kan verheug in Gods werke kan verkoel word 
deur wetties op ander te loer en onverhoord te veroordeel!

1. Die vreugde kan ook verdring word deur tydskrifte of koerante 
wat die gedagtes nie voer na God en sy koninkryk nie, m aar 
aftrek na die wêreld en dan veral die sondig wêreldse. Die huidige 
Sondagkoerante wat m et ’n mini-kleed van christelikheid al die 
oppervlakkighede en smerighede nie kan bedek nie, kan nim mer 
in ’n Christelike huis aanvaar word nie.

2. Om verder van T.R.U.K. te verwag dat hulle die Sondagstemming 
tot heerliker openbaring sal bring deur hulle toneel, is ’n on- 
moontlike eis. ’n Christen wat gestig en opgebou wil word deur die 
woord, moet hom wend na die verkondiging van die WOORD. 
T.R.U.K. is ’n verkeerde adres.

3. As kinders Sondae rustig by die huis speel, kan hulle nie sum- 
m ier belet word nie, m aar as ’n uitnodiging gerig word om ’n 
rugby- of ander Sondagwedstryde by te woon, moet ons weier 
om dat ons gemoed in die georganiseerde spel sal opgaan en 
die vierde gebod sal verdring. Die gewone moet tot rus kom, 
sodat ons deur die geloof God kan aanskou!

F. N. Lion-Cachet.

